
[bookmark: _Toc179799188]УДИРТГАЛ
Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийг хэрэгжүүлэх хүрээнд иргэн, төрийн байгууллагын үйл ажиллагаанд холбогдуулан энэхүү төсөлд тусгасан үүргийг гүйцэтгэхэд шаардагдан гаргах зардлыг тооцож, тэдгээрт ногдох зардал, үйл ажиллагааны ачааллыг багасгаж, зохицуулалтын боломжит хувилбарыг боловсруулахад энэхүү тайлангийн гол зорилго нь оршино.
Монгол Улс сонгууль зохион байгуулах үйл ажиллагаандаа сонгуулийн автоматжуулсан системийг нэвтрүүлсэн сайн туршлагатай боловч гадаад улсад байгаа иргэдээс санал авах ажиллагааг хөнгөвчилж сонгогчдод ээлтэй болгох, санал авах өдөр байнгын оршин суугаа газраасаа өөр газарт тодорхой шалтгааны улмаас зорчиж байгаа сонгогч болон санал авах өдөр санал авах байранд очиж саналаа өгөх боломжгүй сонгогчдын саналыг урьдчилан авах гэх зэрэг санал авах төрөл хэлбэрийг нэмэгдүүлэх зайлшгүй шаардлагад үндэслэн, санал авах төрөл хэлбэрийг нэмэгдүүлж, иргэний сонгох, сонгогдох эрхийг бүрэн хэрэгжүүлэх зорилгоор хуулийн төслийг боловсруулсан байна. 

Дээрх өөрчлөлтэй холбоотойгоор хэрэгжилтийг хангахад зардал гарах эсэхийг нягтлан шалгахын тул холбогдох тооцооллыг гүйцэтгэсэн болно. Ингэхдээ зардлыг тооцоог Монгол Улсын Хууль тогтоомжийн тухай хуулийн 18.1 дэх хэсэгт тусгаснаар Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-д дурдсаны дагуу хууль тогтоомжийг хэрэгжүүлэхтэй гарах зардал, нөлөөллийг эрх зүйн зохицуулалтад хамаарах иргэн, хуулийн этгээд, төрийн байгууллагаас зардал гарах эсэхийг нягтлан шалгаж боловсруулсан болно.
Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийн хэрэгжилттэй холбогдон гарах иргэн, хуулийн этгээд, төрийн байгууллагаас зардал гарах эсэхийг өөрчлөлт орсон хэсэгтэй уялдуулан нягтлан шалгав. Өөрөөр хэлбэл одоогийн мөрдөгдөж буй хууль, тогтоомжид хэвээр үлдсэн зохицуулалтууд нь иргэн, хуулийн этгээд, төрийн байгууллагад нэмэлтээр зардлын нөлөөлөл үзүүлэхгүй гэж үзсэн. 
Энэхүү зардлын тооцооны тайлан нь дараах үндсэн хоёр хэсгээс бүрдэнэ. Үүнд:
1.	Төрийн байгууллагын зардлын тооцоо
2.         Иргэнд учрах зардлын тооцоо
[bookmark: _Toc179799189]ТӨРИЙН БАЙГУУЛЛАГЫН ЗАРДЛЫН ТООЦОО 
Төрийн байгууллагын зардал буюу улсын төсөвт үүсэх ачааллыг тооцохын тулд тухайн ажил үйлчилгээг гүйцэтгэхэд шаардагдах хүний нөөцийн хэрэгцээг тодорхойлж, түүнд шаардагдах зардлыг тооцож гаргана.

Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төсөлд санал авах дараах гурван төрлийн хэлбэрийг нэмэхээр тусгасан байна. Үүнд:
1. Гадаад улсад байгаа иргэдээс санал авах ажиллагааны процессийг хялбаршуулах, үүнтэй холбоотойгоор сонгогчийн нэрийг жагсаалтыг нэгдсэн санд үндэслэн шууд бүртгэх, мөн санал тоолох төхөөрөмжийг Дипломат төлөөлөгчийн газарт ашиглах, 
2. Санал авах өдөр саналаа өгөх боломжийг сонгогчийн саналыг санал авах өдрөөс 4 өдрийн өмнөөс эхлэн 3 хоногийн хугацаанд харьяа хэсгийн хороонд нь урьдчилан санал авах,
3. Санал авах өдөр өөрийн харьяа хэсгийн хорооноос өөр газарт байгаа сонгогчийн саналыг Сонгуулийн ерөнхий хорооны шийдвэрээр байгуулсан санал авах байранд авах,
                             
Хуулийн төсөлд тусгагдсан төрийн байгууллагын зардалд нөлөөлөх зүйл заалт
	Хуулийн төслийн төрийн байгууллагын гүйцэтгэх чиг үүргийг хэрэгжүүлэх холбогдох зохицуулалт
	


Чиг үүргийг хэрэгжүүлэхэд 
нөлөөлөх зүйл заалт
	
Чиг үүргийг хэрэгжүүлэх байгууллага

	


20 дугаар зүйл.Гадаад улсад байгаа сонгогчдын нэрийн жагсаалт үйлдэх, танилцуулах

	[bookmark: _Hlk219810753]20.1.Гадаадад санал өгөх сонгогчдийг энэ хуулийн 19 дүгээр зүйлд заасны дагуу улсын бүртгэлийн асуудал эрхэлсэн төрийн захиргааны байгууллагаас үйлдсэн үндсэн нэрийн жагсаалтад үндэслэн нэгдсэн санд бүртгэнэ.
20.2.Улсын бүртгэлийн асуудал эрхэлсэн төрийн захиргааны байгууллага гадаад улсад санал өгсөн сонгогчдын мэдээллийг нэгдсэн санд нэгтгэж “гадаадад санал өгсөн” тэмдэглэгээг хийнэ. 
20.3.Улсын бүртгэлийн асуудал эрхэлсэн төрийн захирааны байгууллага энэ хуулийн 20.2-т заасны дагуу хийгдсэн тэмдэглэгээний мэдээлэлд үндэслэн гадаадад санал өгсөн сонгогчийн ирцийн мэдээллийг нэгтгэн гаргаж гадаадад санал авах ажиллагаа дууссанаас хойш хоёр хоногийн дотор Сонгуулийн ерөнхий хороонд хүргүүлж, нийтэд мэдээлнэ
	




Салбар комисс
/Байнгын бус ажиллагаатай сонгуулийн байгууллага/

	


571 дугаар зүйл. Урьдчилан санал авах ажиллагаа

	571.1.Санал авах өдөр санал авах байранд өөрийн биеэр саналаа өгөх боломжгүй сонгогч санал авах өдрийг хүртэлх гурав хоногийн хугацаанд өөрийн харьяалах санал авах байранд урьдчилан саналаа өгч болно.
571.2.Урьдчилан санал авах ажиллагааг санал авах байранд 09:00-17:00 цагийн хооронд авна.
571.3.Урьдчилан санал авах ажиллагаанд энэ хуульд өөрөөр заагаагүй бол сонгогч санал авах байранд саналаа өгөх журмыг баримтлана.
	

Хэсгийн хороо
/Байнгын бус ажиллагаатай сонгуулийн байгууллага/

	




62 дугаар зүйл.Сонгогч саналаа өгөх

	62.17.Сонгогч санал авах өдөр өөрийн харьяа хэсгийн хороонд саналаа өгөх боломжгүй тохиолдолд аймаг, сум, дүүргийн сонгуулийн хорооны дэргэд Сонгуулийн ерөнхий хорооны шийдвэрээр байгуулагдаж, энэ хуульд заасны дагуу бэлтгэсэн санал авах байранд саналаа өгч болно.
62.18.Энэ хуулийн 62.17 дугаар зүйлд заасны дагуу байгуулагдсан санал авах байранд сонгогч саналаа өгөхөд санал авах байранд санал авах ажиллагааны дагуу сонгогчийн саналыг авах бөгөөд иргэний бүртгэлийн итгэмжлэгдсэн ажилтан тухайн сонгогчийн мэдээллийг сонгогчдын нэрийн жагсаалтын нэгдсэн санд “үндсэн хэсгээс өөр санал авах байранд санал өгсөн” тэмдэглэгээг хийнэ.
[bookmark: _Hlk219819633]62.19.Энэ хуулийн 62.17-д заасан “өөрийн харьяа хэсгийн хороонд саналаа өгөх боломжгүй” гэснийг тухайн сонгогчийн харьяалах хэсгийн хороо хамаарах аймаг, нийслэлээс өөр аймагт байгаа нөхцөл байдлыг хамааруулж ойлгоно.
	







Хэсгийн хороо
/Байнгын бус ажиллагаатай сонгуулийн байгууллага/


[bookmark: _Toc179799190]   ДҮГНЭЛТ, САНАЛ
1. Гадаад улсад байгаа иргэдээс санал авах ажиллагааны процессийг хялбаршуулах, үүнтэй холбоотойгоор сонгогчийн нэрийг жагсаалтыг нэгдсэн санд үндэслэн шууд бүртгэх, мөн санал тоолох төхөөрөмжийг Дипломат төлөөлөгчийн газарт ашиглах зорилгын хүрээнд Хуулийн төслийн 1 дүгээр зүйлийн 2 дахь хэсэгт “Төв комисс нь сонгогчийн тоог үндэслэн дипломат төлөөлөгчийн газар байрладаггүй газарт энэ хуульд нийцүүлэн салбар комисс байгуулж болно.” гэж, 5 дахь хэсэгт “Гадаад улсад байгаа иргэдээс санал авах, тоолох, дүн дамжуулах ажиллагааг явуулахад тухайн салбар комисст сонгуулийн автоматжуулсан системийг Сонгуулийн ерөнхий хорооны шийдвэрээр хэрэглэж болно.” гэж тус тус тусгасан байна. Энэхүү зохицуулалт нь дараах нэмэлт зардал шаардах боломжтой. Үүнд:
Хэрэв дипломат төлөөлөгийн газар байрладаггүй хотод салбар комисс байгуулах бол Монгол Улсын Ерөнхийлөгчийн сонгуулийн тухай хуулийн 16 дугаар зүйлийн 16.2-т “Төв комисс нь салбар комиссыг гадаадад санал авах өдрөөс 45-аас доошгүй хоногийн өмнө дарга болон хоёр, эсхүл дөрвөн гишүүний бүрэлдэхүүнтэйгээр дипломат төлөөлөгчийн газрын дэргэд байгуулна.” гэж заасны дагуу багадаа 3 гишүүний бүрэлдэхүүнтэйгээр байгуулж, мөн хуулийн төслийн 3 дугаар зүйлд зааснаар санал хураалтын 13 хоногийн өмнө эхлүүлж, санал авах өдрөөс 8 хоногийн өмнө дуусгах буюу нийт 5 хоног ажиллуулахад шаардлагатай зардал нэмэгдэх боломжтой. Зардлын тооцооллыг Сонгуулийн ерөнхий хорооноос Монгол Улсын Их Хурлын 2024 оны ээлжит сонгуулиар гадаад улсад байгаа иргэдээс санал авах ажиллагааг зохион байгуулах салбар комиссын үйл ажиллагааны зардлаар тооцож үзвэл хэрэв нэг салбар комисс хуулийн төсөлд тусгаснаар шинээр байгуулах бол урамшуулал 1550000 төгрөг, үйл ажиллагааны зардал 10.3 сая төгрөгийн зардал сонгууль зохион байгуулах үйл ажиллагааны зардалд нэмэлтээр шаардагдана. Мөн хуулийн төсөлд тусгаснаар салбар комисст санал, авах тоолох төхөөрөмж ашиглах бол одоогийн байдлаар нийт 47 дипломат төлөөлөгчийн газарт багадаа буюу нөөцгүйгээр тооцоход 47 ширхэг санал авах төхөөрөмж шаардлагатай болж байна. Сонгуулийн ерөнхий хорооноос авсан мэдээлэл болон Монгол Улсын 2026 оны төсвийн тухай хуульд сонгуулийн санал тоолох төхөөрөмжийн нөхөн бүрдүүлэлтэд нийт 1000 ширхэг санал тоолох төхөөрөмжийн төсөв батлагдсан байгаа тул уг зохицуулалттай холбоотойгоор нэмэлт, зардал шаардагдахгүй.
Гадаад улсад байгаа иргэдээс санал авах ажиллагааны процессийг хялбаршуулах, үүнтэй холбоотойгоор сонгогчийн нэрийг жагсаалтыг нэгдсэн санд үндэслэн шууд бүртгэх, мөн санал тоолох төхөөрөмжийг Дипломат төлөөлөгчийн газарт ашиглах зорилгын хүрээнд хийгдэж буй нэмэлт, өөрчлөлтийн хүрээнд шаардагдах нэмэлт зардал нь дээрх дүнгээр илэрхийлэгдэх боловч үйл ажиллагааг хөнгөвчилсөн, үүнтэй холбоотойгоор салбар комиссын хийж гүйцэтгэдэг цаг хугацаа шаардсан, олон шат дамжлагатай зайлшгүй диплмат болон буухиа шуудангаар хоёр талдаа илгээх шаардлагатай үйл ажиллагаа, түүнд шаардлагддаг зардлыг бүрэн хасагдаж байгаа нь зардлын хувьд шууд болон шууд бус эерэг үр нөлөөтэй болж байна. 
2. Санал авах өдөр саналаа өгөх боломжийг сонгогчийн саналыг санал авах өдрөөс 4 өдрийн өмнөөс эхлэн 3 хоногийн хугацаанд харьяа хэсгийн хороонд нь урьдчилан санал авах ажиллагаанд нэмэлт, зардал шаардагдахгүй. Учир нь Монгол Улсын Ерөнхийлөгчийн сонгуулийн тухай хуулийн 17 дугаар зүйлийн 17.1-т “Сум, дүүргийн сонгуулийн хороо санал авах өдрөөс 30-аас доошгүй хоногийн өмнө энэ хуулийн 12.3-т заасны дагуу хэсгийн хороог дарга болон зургаа, эсхүл найман гишүүний бүрэлдэхүүнтэйгээр байгуулж, харьяалах нутаг дэвсгэрийн хэмжээнд нийтэд мэдээлнэ.” гэж, 56 дугаар зүйлийн 56.2-т “Тухайн сонгуулийн хэсгийн харьяалагдах сум, дүүргийн Засаг дарга Сонгуулийн ерөнхий хорооноос баталсан зааврын дагуу санал авахад шаардлагатай дараах зүйлийг санал авах өдрөөс долоогоос доошгүй хоногийн өмнө бэлэн болгох үүрэгтэй:” гэж хуульчилсан. 
Өөрөөр хэлбэл хэсгийн хороо нь хуульд зааснаар санал авах өдрөөс 30 хоногийн өмнө байгуулагдан ажиллах бөгөөд мөн хуулийн 56.2-т зааснаар санал авах байрыг санал авах өдрөөс долоогоос доошгүй хоногийн өмнө бэлтгэж, үйл ажиллагааг явуулахаар хуульчилсан тул урьдчилан санал авах ажиллагаатай холбоотойгоор ажиллах өдөр болон ажиллах албан хаагч нэмэгдэх үндэслэл бүрдэхгүй. 
3. Сонгогч санал авах өдөр өөрийн харьяа хэсгийн хороонд саналаа өгөх боломжгүй тохиолдолд аймаг, сум, дүүргийн сонгуулийн хорооны дэргэд Сонгуулийн ерөнхий хорооны шийдвэрээр байгуулагдаж, энэ хуульд заасны дагуу бэлтгэсэн санал авах байранд саналаа өгөхтэй холбоотой асуудлаар дараах нэмэлт зардал шаардагдах боломжтой байна.Үүнд:
· Хуулийн төслийн 1 дүгээр зүйлийн 6 дахь хэсэгт “Сонгогч санал авах өдөр өөрийн харьяа хэсгийн хороонд саналаа өгөх боломжгүй тохиолдолд аймаг, сум, дүүргийн сонгуулийн хорооны дэргэд Сонгуулийн ерөнхий хорооны шийдвэрээр байгуулагдаж, энэ хуульд заасны дагуу бэлтгэсэн санал авах байранд саналаа өгч болно.” гэж санал авах өдөр өөрийн харьяа хэсгээс өөр газар байгаа сонгогчийн саналыг Сонгуулийн ерөнхий хорооны шийдвэрээр байгуулсан санал авах байранд авах зохицуулалт нь нэмж санал авах байр бэлтгэх, мөн өөр хэсгийн хороонд бүртгэлтэй сонгогчийн саналыг авахад шаардлагатай тоног төхөөрөмжийг нэмэлтээр байрлуулах шаардлага үүсгэж байна. Сонгуулийн ерөнхий хорооноос өгсөн мэдээллээр энэ төрлийн төхөөрөмж нь Монгол Улсад одоо хэрэглэгдэж байгаа сонгуулийн автоматжуулсан системийн нэг төрлийн төхөөрөмж бөгөөд хэрэв хуулийн төсөл батлагдсан тохиолдолд уг төхөөрөмжийг нэмэлтээр худалдан авах ажиллагааг зайлшгүй зохион байгуулах шаардлага үүснэ. Монгол Улсын 2026 оны төсвийн тухай хуулиар тус Хороонд санал авах төхөөрөмж худалдан авах 11.2 тэрбум төгрөг батлагдсан тул үндсэн санал авах төхөөрөмжийг нөхөн бүрдүүлэх уг зардалдаа багтаан тодорхой хэмжээгээр уг төхөөрөмжийг худалдан авах ажиллагааг зохион байгуулах боломжтой байна.
· Мөн санал авах өдөр өөрийн харьяа хэсгээс өөр газар байгаа сонгогчийн саналыг Сонгуулийн ерөнхий хорооны шийдвэрээр байгуулсан санал авах байранд авах зохицуулалтыг хэрэгжүүлэхэд Улсын бүртгэлийн байгууллагын буюу сонгогчийг бүртгэх, таних төхөөрөмж, түүнийг ажиллуулах итгэмжлэгдсэн ажилтан нэмэлтээр шаардлагатай болно. Улсын бүртгэлийн ерөнхий газарт ашиглагдаж буй сонгогчийг бүртгэх, таних техник хэрэгслийг хамгийн сүүлд 2023 онд шинэчилж, нөхөн бүрдүүлсэн бөгөөд хуулийн төсөлд тусгасан уг санал авах арга хэлбэрийг нэвтрүүлэхэд нэмэлт, шинэ тоног төхөөрөмж шууд шаардагдахгүй тул нөхөн бүрдүүлсэн тоног төхөөрөмжийн хэмжээнд зохицуулалтын хэрэгжилтийг хангах боломжтой. Харин өөр хэсгийн сонгогч саналаа өгсөн талаарх мэдээллийг дамжуулахад техникийн дэд бүтцийн хувьд чиглэл хариуцсан төрийн захиргааны төв байгууллагатай зөвшилцөх шаардлага үүсэхээр байна.

